
 

 

 
BULETIN  

 

Assalamualaikum wbt dan salam sejahtera. 

 

Kita bertemu untuk kali pertama dalam Buletin ANTARAkek&sos yang     

diterbitkan khas oleh Kelab Kebajikan dan Sosial atau ringkasnya Kelab 

KEK&SOS untuk tatapan warga Pusat Pengajian Ilmu Kemanusiaan (PPIK) 

khususnya dan warga USM amnya.  

 

Buletin ini bertujuan untuk mengeratkan lagi silaturahim antara staf melalui 

informasi daripada pelbagai ruangan yang disediakan. Saya berharap agar 

Buletin ini akan mendapat sokongan dan menjadi bahan bacaan sampingan 

untuk mengenali lebih rapat lagi warga PPIK keseluruhannya. 

 

Buletin ini diterbitkan semasa kita menyambut bulan Ramadan Al Mubarak dan menunggu       

ketibaan hari mulia, Hari Raya Aidil Fitri. Semoga Buletin ini memberi manfaat kepada warga PPIK 

semasa menyambut kedua-dua peristiwa penting ini.  

 

Saya dan rakan editor Buletin ANTARAkek&sos merakamkan penghargaan dan ucapan tahniah 

kepada semua yang terlibat dalam usaha menjayakan penerbitan Buletin ini. Jutaan kemaafan   

dipinta andai Edisi Pertama ini ada kekurangannya. 

 

Sekian, terima kasih. 

 

Ketua Editor 

Dr. Halimah Mohamed Ali  

 

Apabila berbicara tentang kek dan sos, kita akan terus teringat pasal makanan. Kek ialah menu 

popular khususnya semasa meraikan majlis hari jadi ataupun program keramaian / sosial yang lain. 

Rasanya sedap, berkrim dan disukai ramai. Sos pula ialah penyedap rasa masakan lauk-pauk. Kadang

-kadang walaupun hanya makan seketul ayam goreng, tak sah kalau tak ada sos, lebih-lebih lagi sos 

cili. Pedas...! Ringkasnya, antara kek dan sos adalah sama sebagai bahan makanan tetapi berbeza 

daripada segi penggunaannya. 

 

Buletin yang diterbitkan oleh Kelab Kebajikan dan Sosial ini diberikan nama ANTARAkek&sos. Judul 

ini ialah inspirasi kelab untuk mencapai hasrat murni yang berikut: 

 

...memakmurkan silaturahim ANTARA staf akademik dengan staf pentadbiran. 

 

...menyemai semangat kekitaan dan persefahaman ANTARA pensyarah dari bahagian yang berbeza.  

 

...memupuk rangkaian ukhuwah ANTARA warga PPIK dengan warga USM keseluruhannya. 

 

...merintis jaringan sosial ANTARA warga USM [khususnya PPIK] dengan warga komuniti luar. 

 

...menjadi bahan bacaan alternatif ANTARA dunia ilmiah / akademik dengan dunia santai /  

   kehidupan seharian. 

KANDUNGAN  

Untuk edaran dalaman sahaja 

Bil 001: Julai/September 2011 

EDISI 1 [JULAI - SEPTEMBER  2011]  

KEK&SOS 

  

SEUNTAI KATA DARIPADA KETUA EDITOR 
 

  

Apa ada pada ANTARAkek&sosé 

FADILAT RAMADHAN 

  

"Puasa itu perisai dan sedeqah itu 

memadam kesalahan dosa  

sepertimana air memadamkan 

api." (Al Hadith)  

 

 



 

  

SEKAPUR SIRIH DARIPADA DEKAN PPIK 
 

Assalamualaikum wbt dan salam sejahtera. 

 

Terlebih dahulu saya ingin mengucapkan syabas dan tahniah 

kepada Kelab Kebajikan dan Sosial PPIK terutamanya Sidang 

Editor atas usaha untuk menghasilkan penerbitan sulung 

Buletin ANTARAkek&sos. 

 

Memandangkan kita sering sibuk dengan tugas dan juga 

urusan seharian masing-masing dan ditambah pula dengan 

bilangan warga PPIK yang agak besar, saya percaya bahawa 

Buletin ini 
 
merupakan satu daripada sumber maklumat 

tentang perkembangan dan aktiviti berkaitan warga PPIK 

yang boleh kita kongsi bersama.   

 

Harapan saya agar Buletin ANTARAkek&sos ini akan menjadi wadah penghubung 

antara semua warga PPIK serta dapat menyediakan satu saluran untuk mengasah 

bakat dan kemahiran yang ada. Saya yakin dan percaya bahawa keluaran sulung 

ini akan menyemarakkan lagi semangat semua untuk menyumbang bahan dan 

idea bagi memastikan kelangsungan Buletin ini. 

 

Akhir kata, saya sekali lagi ingin merakamkan penghargaan kepada semua yang 

terlibat dalam penghasilan Buletin ini dan harapan saya semoga lebih ramai warga 

PPIK terlibat dalam keluaran seterusnya. 

 

Sekian, terima kasih. 

 

 

Profesor Datoõ Abu Talib bin Ahmad 

 

Penaung 

 

Prof. Datoõ Abu Talib 

Ahmad 

 

 

Penasihat 

 

Dr. Jabil Mapjabil  

 

 

Penasihat Kerja 

 

Dr. Nurul Farhana Low  

Abdullah 

 

 

Ketua Editor 

 

Dr. Halimah Mohamed Ali  

 

 

Editor 

 

Dr. Goh Sang Seong 

Dr. Asyirah Abdul Rahim 

Dr. Roshimah Shamsudin 

 

 

Penyumbang Bahan / Karya 

 

Prof. Emeritus Muhammad 

Haji Salleh 

Profesor Chan Ngai Weng 

Dr. Noraini Ibrahim  

 

 

Susun Atur 

 

Cik Julia Jaafar 

En. Meor Ahmad Shukri  

òKekuatan tidak datang 

dari kemampuan  

fizikal,tetapi ianya datang 

dari semangat yang tidak 

pernah mengalah.ó 

 

òTiap-tiap sesuatu, apabila 

banyak menjadi murah 

melainkan akal, bertambah 

banyak lagi berharga.ó 

The Fall, when you see geese heading south for the winter 

flying along in V formation, you might consider what science 

has discovered to why they fly that way...  

 

As each bird flaps itõs wings, it creates an uplift for the bird 

immediately following. By flying in V formation, the whole 

flock has at least 71% greater flying range than if each bird 

flew on itõs own.  

 

People who share a common direction and sense of common 

purpose can get where they are going more quickly and          

easily because they are traveling on the thrust of another. 

 

When a goose flies out of formation, it suddenly feels that 

drag and resistance of trying to go it alone and quickly gets 

back into formation to take advantage of the lifting power of 

the bird in front.  

 

It is harder to do something alone than together. 

 

When the lead goose gets tired, it rotates back into the            

formation, and another goose flies points at the head. 

 

It is sensible to take turns doing demanding jobs. Shared   

leadership and interdependence give us each a chance to lead 

as well as opportunities to rest.  

 

The geese in formation honk from behind to encourage those 

up front to keep up their speed.  

 

What do we say when we honk from behind? We need to 

make sure our honking is encouraging and not discouraging. 

 

Finally, and this is important, when a goose gets sick or 

wounded and fall out of formation, two other geese with fall 

out with that goose and follow it down to lend help and 

protection. They stay with the fallen goose until it is able to 

fly or it dies, and only then do they launch out on their own, 

or with another formation to catch up with their flock.  

 

If we have the sense of a goose, we will stand by our                

colleagues and each other in difficult times as well as in good.  

 

~ Angeles Arrien ~  

  

SEULAS PINANG DARIPADA PENGERUSI KEK&SOS 
 

 

Assalamualaikum warahmatullahi wabarakatuh dan salam   

sejahtera, 

 

Pertama sekali, saya bersyukur ke hadrat 

Allah S.W.T kerana dengan rahmat dan 

keizinanNya, Buletin ANTARAkek&sos 

Edisi Pertama ini berjaya diterbitkan 

untuk tatapan warga PPIK khususnya dan 

USM umumnya. Sekalung tahniah dan 

jutaan terima kasih diucapkan kepada 

ketua editor Buletin dan barisan editor 

yang bertungkus-lumus dan berdedikasi 

untuk memastikan Buletin yang julung-

julung kalinya diterbitkan oleh Kelab 

Kebajikan dan Sosial Pusat Pengajian Ilmu Kemanusiaan [Kelab 

KEK&SOS] ini berjaya menemui pembaca. 

 

Pada dasarnya, Buletin ANTARAkek&sos diharapkan menjadi 

dokumentasi kepada program dan aktiviti yang dijalankan oleh 

kelab dan warga PPIK. Namun, hal yang lebih penting dan 

utama daripada itu adalah untuk merealisasikan inspirasi 

kemanusiaan dalam konteks memupuk silaturahim dalam 

kalangan warga PPIK agar mereka lebih mengenali antara satu 

dengan yang lain demi melahirkan komuniti yang prihatin dan 

saling memahami serta bertoleransi. Dalam usaha 

memartabatkan ilmu kemanusiaan melalui pengajaran, 

penyelidikan dan penerbitan makalah berimpak tinggi, 

diharapkan buletin ini boleh menjadi bahan bacaan alternatif 

yang bersifat santai dan informatif. Pelbagai ruangan disajikan 

seperti info sihat, jiran setaman, jiran seblok, tarikh lahir warga 

PPIK, ucapan selamat bertugas, anak warga PPIK, petua 

penjimatan, ucapan, pengumuman dan sebagainya disajikan. 

 

Tinggi mana pun ilmu kita, keakraban, kesantunan dan semangat 

kesetiakawanan perlu terus dipupuk dalam sanubari kita. Perlu 

kita akui bahawa setiap insan pasti ada kelebihan, kekurangan 

mahupun sikap dan sifat yang berbeza. Dengan semangat saling 

memahami ini, kita mampu melaksanakan pelbagai perkara 

dengan lebih berjaya dan penuh bermakna. Hal ini  

mengingatkan saya kepada zaman ketika saya menjadi jurulatih 

olahraga dan bola baling di sekolah dan universiti dahulu. 

Inspirasi The Flying V  sering disemat dalam jiwa baik jurulatih, 

pengurus, kapten, pemain utama, pemain simpanan mahupun 

pegawai pembantu pasukan. Hasilnya, dengan izin Allah S.W.T, 

kejayaan demi kejayaan terus ditempa.  

 

Akhir kata, saya mewakili Kelab KEK&SOS mengucapkan setinggi-

tinggi penghargaan kepada Dekan Pusat Pengajian Ilmu 

Kemanusiaan kerana dedikasi dan dorongan beliau dalam 

menjayakan penerbitan Buletin ini. Sokongan daripada warga 

PPIK baik staf akademik mahupun staf pentadbiran amat 

dihargai. 

 

Sekian, terima kasih. 

 

Dr. Jabil Mapjabil  

Pengerusi Kelab Kebajikan dan Sosial 

Pusat Pengajian Ilmu Kemanusiaan USM. 

 

 

  

The Flying V 

3 



 

  

JAWATANKUASA KELAB KEK&SOS 2011/2012 

PENGERUSI 

    DR. JABIL BIN MAPJABIL  Ext. 3873  017 ð 6856188 

       WAKIL  BAHAGIAN       

 BM & BATI 
 DR. GOH SANG  

 SEONG 
 [gohss@usm.my] 

Ext. 2877 012 ð 4435617 

 BI & ELLS 

  

 DR. NURUL  

 FARHANA LOW  

 ABDULLAH 
 [nflow@usm.my]  

Ext. 2872 012 ð 3261336 

 GEOGRAFI 

  

 DR. ASYIRAH  

 ABDUL RAHIM 
 [asyirah@usm.my] 

Ext. 3872 019 ð 4702144 

 SEJARAH 

  
 DR. AZMI ARIFIN 
 [azmiarifin@usm.my] 

Ext. 2855 012 ð 4432979  

 KESUSASTERAAN 

  

 DR. HALIMAH   

 MOHAMED ALI  
 [halimah@usm.my] 

Ext. 2704 017 ð 617 3305 

 PENGAJIAN  

 ISLAM 

  

 DR. ROSHIMAH  

 SHAMSUDDIN 
 [roshimah@usm.my] 

Ext. 2851 017 ð 4005899  

 FALSAFAH  

 & TAMADUN  

  

 DR. SHOHANA  

 HUSSIN 
 [shohana@usm.my] 

Ext. 3868 019 ð 4136972 

 EN. MEOR   

 AHMAD SHUKRI  

 ZAINAL ABIDDIN 
 [masza@usm.my] 

Ext. 4180 013 ð 5028414 
 WAKIL STAF  

 PEJABAT 

   

 CIK JULIA JAAFAR 
 [jjulia@usm.my]  

Ext. 4183 013 ð 4856427  

  

CARTA ORGANISASI KELAB KEK&SOS 2011/2012 

PENASIHAT 

TETAMU ANTARA EDISI 1 
 

 

Buletin ANTARA berkesempatan untuk menjemput Profesor  

Sohaimi Abdul Aziz sebagai Tetamu ANTARA untuk edisi      

pertama ini.  Sidang editor amat berbesar hati kerana profesor 

sudi menjadi tetamu untuk bercerita tentang perasaan, pengala-

man dan pesanan beliau kepada warga PPIK khususnya pen-

syarah baru ke arah memajukan diri dalam dunia akademik. 

 

Buletin ANTARA (BA): Tahniah kerana dinaikkan pangkat    

menjadi  Profesor. Sudah berapa lamakah Profesor Sohaimi ber-

tugas di Universiti Sains Malaysia? 

 

Sejak tahun 1995. Sudah 16 tahun. Setelah saya dilantik menjadi 

profesor madya pada tahun 2002, baru sekarang dinaikkan men-

jadi  Profesor. Satu kepuasan. Syukur kepada  Allah subahana wa 

taala. 

 

BA: Apakah perasaan Profesor apabila dinaikkan pangkat baru-

baru ini? 

 

Gembira dan bimbang pun ada.  Sebagai seorang profesor,  saya  

harus lebih produktif. Kualiti perlu dipentingkan. Perlu            

menunjukkan kesarjanaan yang cemerlang dan hal ini satu 

cabaran untuk seorang profesor.  Performance yang cemerlang 

diperlukan. Kenaikan pangkat datang dengan tanggungjawab, 

iaitu pembinaan, penyebaran dan pengajian ilmu yang diceburi.          

Pengajian kesusasteraan  tidak boleh sempit. Ia harus bersifat              

interdisciplinary. Jika ia berdiri sendiri maka ia akan terpencil. Ia 

perlu berubah supaya sesuai dengan tuntutan zaman.   Walaupun 

sastera sudah mantap ia perlu bersifat cair untuk berkembang dan 

bersedia  menerima  disiplin lain.  Usaha yang dilakukan oleh 

Bahagian Kesusasteraan untuk membawa masuk media baru 

dalam pengajaran dan penyelidikannya memang tepat pada ma-

sanya. Di sini pengajian sastera ada masa depan. 

 

BA: Apakah kenangan pahit manis yang telah dilalui oleh Pro-

fesor untuk mencapai tahap ini? 

 

Kenangan manis banyak ð saya suka menjadi pensyarah kerana 

fleksibilitinya. Apa-apa pun  kerjaya ada unsur pengulangan, iaitu 

membuat benda yang sama setiap hari. Namun, bekerja sebagai 

pensyarah ada sedikit kelainannya.  Kerja pensyarah tidak terikat 

dengan satu kurikulum yang standard seperti di sekolah, lebih  

fleksibel dalam pengembangan ilmu dan boleh membuat  penye-

lidikan. Kita boleh melakukan research untuk mendapat ilmu 

baru seterusnya diajarkan kepada pelajar dan disebarkan kepada 

masyarakat melalui penulisan. Di sekolah teks ditentukan. òEnjoy 

generating new knowledge in the  context of literature . Explore 

and test our capabilityó. Ada  personal satisfaction. Perkara yang 

tidak menarik dalam dunia akademik ialah terselitnya academic 

envy/academic jealousy. Ia ada pada orang yang  tidak percaya 

akan diri sendiri. Tidak boleh lihat orang lain maju. Tidak ada 

concept of sharing. Hal ini menyebabkan dunia ilmu itu terban-

tut. Jangan jadi seperti ketam di dalam baldi yang akan menarik  

turun ketam yang lain untuk naik. Berikanlah sokongan. 

òDeprives others from greater endeavoró. Sungguhpun demikian, 

saya tidak melihat perkara tersebut sebagai satu halangan, sebali-

knya menganggap ia sebagai satu cabaran. Namun, hal ini se-

benarnya cukup menyakitkan hati. 

 

BA: Apakah kata-kata motivasi daripada Profesor untuk pen-

syarah muda / baru di PPIK? 

 

Sebenarnya mereka banyak mempunyai peluang untuk naik ke 

atas kerana landasan yang disediakan oleh universiti jelas.       

Program APEX dan RU banyak mengarahkan mereka kepada        

kecemerlangan.  Pelbagai program untuk kemajuan mereka di 

sediakan. Mereka awal-awal lagi diminta membuat  penyelidikan 

dan menulis dalam jurnal yang bermutu dan hal ini adalah baik. 

Cuma yang membimbangkan adalah jika mereka mengabaikan 

pengajaran, kasihan kepada pelajar. Pelajar pula menjadi 

mangsa.  Ada kalanya tanpa disedari, oleh sebab hendak menge-

jar  pangkat kita terlupa untuk menghormati  pensyarah yang 

lebih senior. Keadaan ini juga satu penyakit yang perlu dihindari. 

Pensyarah yang ingin berjaya harus serba boleh dan rela ditegur.   

Apabila kita telah bekerja keras dan jujur.  Insyaallah, rezeki akan 

datang, pengiktirafan akan diberikan dan mereka akan berada di 

tingkat yang sewajarnya. 

 

Demikian tadi temu bual ketua editor dengan tetamu ANTARA  

edisi pertama ini. Kelab Kebajikan dan Sosial PPIK mengucapkan 

syabas dan tahniah kepada Profesor Sohaimi Abdul Aziz atas 

kenaikan pangkat profesor yang diperolehi baru-baru ini. Semoga 

pencapaian beliau menjadi inspirasi kepada kita semua. Sekian, 

salam hormat. 

Prof. Morshidi  Prof. Madya 

Norizan 

Prof. Madya  

Suriati 

Dr. Nooriah  

PENSYARAH GEOGRAFI 

 

 

 

 

 

 

  

Dr. Jabil Dr. Sharifah 

Rohayah 

Dr. Asyirah 

 

 

 

 

 

 

   

Prof. Madya 

Azizan Sabjan 

Dr. Ratna 

Roshida 

Dr. Suhaila Dr. Shohana 

PENSYARAH FALSAFAH & TAMADUN 

PENSYARAH PENGAJIAN ISLAM 

  

Prof. Madya  

Atikullah 

Dr. Mohd Nizam  

  

JIRAN SEBLOK PPIK 
  

Pusat Pengajian Ilmu Kemanusiaan USM terdiri daripada empat 

blok bangunan, iaitu C20, C24, C10 dan C11. Untuk edisi pertama 

ANTARA ini, pihak editor ingin berkongsi informasi dengan 

memperkenalkan kakitangan akademik dan pentadbiran yang 

berada di dalam blok bangunan yang sama.  

 

Untuk Buletin Julai - September 2011 ini, kita berkenalan dengan 

ahli keluarga PPIK yang pejabat mereka terletak di Tingkat 1, Blok 

C20. Seramai 18 orang staf PPIK yang berada di aras ini. Berikut 

adalah senarai kakitangan akademik dan pentadbiran PPIK yang 

menghuni di Tingkat 1, Blok C20. 

 

 

Selain bilik staf PPIK, terdapat beberapa bilik kemudahan yang 

terdapat di aras ini, iaitu Makmal Pemetaan [C20/111], Bilik 

Makmal Fizikal [C20/106], Bilik Peralatan Teknikal Geografi 

[C20/101], Makmal Komputer [C20/116], Bilik Penyelidikan 1 

[C20/111] dan Bilik penyelidikan 2 [C20/105]. 

Bilik Nama Staf Bidang / Tugas 

101 En. Chong Woei Weng Juruteknik makmal 

102 Dr. Nooriah Yusof Geografi 

103 Dr. Asyirah Abdul Rahim Geografi 

104 Dr. Jabil Mapjabil  Geografi 

107 
En. Khalid Mohamed 

Awang 
Juruteknik kartografi 

117 En. Hassan Mohamad Pembantu makmal 

118 Dr. Shohana Hussin Falsafah & Tamadun 

119 Dr. Mohd. Nizam Sahad Pengajian Islam 

120 
Prof. Madya Atikullah 

Hj. Abdullah  
Pengajian Islam 

124 
Prof. Madya Muhammad 

Azizan Sabjan 
Falsafah & Tamadun 

125 
Prof. Madya Suriati 

Ghazali 
Geografi 

126 Dr. Suhaila Abdullah Falsafah & Tamadun 

127 
Dr. Sharifah Rohayah 

Sheikh Dawood 
Geografi 

128 
Profesor Dr. Morshidi 

Sirat 
Geografi 

129 
Dr. Muhamad Hasrul 

Zakariah 
Sejarah 

130 
Dr. Ratna Roshida Abd 

Razak 
Falsafah & Tamadun 

131 Dr. Idris Mansor BM/BATI 

133 
Prof. Madya Norizan 

Md. Nor  
Geografi 

  

STAF PPIK DI TINGKAT 1 BLOK C20 
  

PENSYARAH SEJARAH 

 

Dr. Hasrul  

STAF PENTADBIRAN 

   

En. Mohamed 

Khalid 

En. Chong Woei 

Weng 

En. Hassan 

PENSYARAH BM/BATI 

 

Dr. Idris  

JIRAN SETAMAN 
  

Buletin ANTARA Edisi 1 ingin memperkenalkan beberapa orang staf Pusat Pengajian Ilmu Kemanusiaan yang tinggal di kejiranan yang sama 

iaitu  di Sungai Dua, Seberang Perai, Pulau Pinang. Warga PPIK yang menetap di kawasan Sungai Dua adalah seperti berikut. 

 

                                Taman Desa Murni                                                            Taman Seri Murni            Taman Pengkalan Machang   

        

     

 

 

 

 

 

 

 

 

 

   

Prof. Madya 

Narimah  

Dr. Jasni Dr. Hasmidar 

  

En. Zikri En. Chong 

 

Dr.  Rashidi  

Tetamu undangan Sembang Santai bagi Buletin ANTARA Edisi 1 

ini ialah Dr. Leelany Ayob. Beliau merupakan mantan Pengerusi 

Kelab Kebajikan dan Sosial Tahun 2007/2008. Dr. Leelany 

dilahirkan di Kuala Lumpur. Beliau pernah mengikut bapanya 

bertugas di Kota Bharu, Kelantan dan pernah bersekolah asrama 

penuh di Johor Bharu. Ibu bapanya pula ialah orang Pahang. 

Beliau mempunyai ramai saudara di Terengganu. Pasangan 

hidupnya pula ialah orang Kedah.  

 

Antara hobi Dr. Leelany ialah 

membaca novel apabila 

berkelapangan. Hobi lama 

beliau pula adalah berkait 

rapat dengan seni pentas 

kebudayaan Melayu. Dari 

situ, beliau dapat menghayati 

adat resam dan tatasusila 

yang menjadi asas budaya 

kita, di samping menjadi 

pengganti aktiviti sukan yang 

kurang diminati oleh beliau. 

Dr. Leelany berpandangan 

bahawa sukar untuk mencari 

penggiat budaya pada zaman 

sekarang yang betul-betul 

menitikberatkan tatasusila 

tradisi budaya kita dalam 

persembahan mereka.  

 

Dari aspek koleksi barangan peribadi, Dr. Leelany ada 

menyimpan memorablia yang tidak spesifik jenisnya dari tempat 

yang pernah dikunjungi oleh beliau. Contohnya, uniform dari 

dua tempat bekerja sebelum ini. Kanada pula merupakan 

tempat yang pernah dilawati dan paling disukai kerana 

negaranya yang indah; seindah orangnya yang baik dan 

bersopan.  

 

Sepanjang tempoh berkhidmat di PPIK, Dr. Leelany banyak 

mempunyai pengalaman manis. Menurut beliau, hidup akan 

seronok apabila dikelilingi oleh rakan yang baik dan ramai. 

Pengalaman pahit pun ada: Akan tetapi, baginya, buang yang 

keruh, ambil yang jernih.  

 

SEMBANG SANTAI 
  

Falsafah hidup beliau ialah being gentle doesnõt mean youõre 

weak.  Ucapan Dr. Leelany kepada warga PPIK ialah keikhlasan 

adalah perlu dalam banyak perkara sama ada keikhlasan itu 

berbalas atau tidak, mahupun keikhlasan itu ditunjukkan 

kepada orang yang tidak menyukai kita. Keprofesionalan juga 

penting, terutama semasa menjalankan tugas-tugas kita. Jangan 

biarkan emosi mempengaruhi kita dan jangan jadikan 

kepentingan peribadi yang memandu kita ke arah sasaran 

kejayaan kerana kejayaan yang mungkin dicapai itu hanya 

dapat dikecapi untuk sementara sahaja. No one is invincible. 

Jangan sekali-kali memandang rendah kepada orang lain, 

kerana berkemungkinan orang yang kita pandang rendah itulah 

yang ikhlas hatinya untuk membantu kita nanti. Akhir sekali, 

kesopanan itu adat resam kita, jangan dipinggirkan sesuatu 

yang sangat bernilai sebegitu. 

